
Fè tès pou kansè nan kolon!
Kansè kolorektal, yo rele tou kansè nan kolon, se youn nan 
prensipal kòz lanmò ki gen rapò ak kansè nan Vil Nouyòk. 
Depistaj regilye ka ede anpeche kalite kansè sa a oswa 
dekouvri li pi bonè lè li pi fasil pou trete. 

Ka kansè nan kolon yo ap ogmante pami moun ki poko gen 
50 an. Moun ki pa gen faktè risk ta dwe kòmanse tès depistaj 
nan laj 45 an. Si ou gen faktè risk yo, tankou yon manm fanmi 
pwòch ou gen kansè nan kolon, ou ka bezwen kòmanse fè tès 
depistaj yo pi bonè oswa fè depistaj pi souvan. 

Diskite sou risk pèsonèl ou ak pwofesyonèl swen sante ou pou 
detèmine kilè pou pi bonè ak konbyen fwa ou ta dwe fè tès 
depistaj. Li pi bon pou w konnen risk ou yo pi bonè pase pi ta. 
Gen faktè risk pa nesesèman vle di ou pral devlope kansè nan 
kolon, epi pa gen okenn faktè risk pa vle di ou p ap gen maladi a.
 
Gen diferan tès depistaj kansè nan kolon. Tès ki baze sou 
poupou ka detekte san oswa chanjman nan jèn (ADN), ki ka 
siy kansè nan kolon, nan yon echantiyon poupou (matyè fekal). 
Opsyon tès depistaj yo gen ladan yo: 
•	 	 	Yon	tès	iminochimik	fekal	(fecal	immunochemical	test,	FIT),	

ki	detekte	san.	Yo	rekòmande	moun	fè	yon	FIT	chak	ane.	
•	 	 	Yon	tès	san	kache	nan	matyè	fekal	ki	baze	sou	gayak	ak	

gwo sansiblite (high-sensitivity guaiac-based fecal occult 
blood	test,	HSgFOBT),	ki	detekte	san.	Yo	rekòmande	moun	
fè	yon	HSgFOBT	chak	ane.	

•	 	 	Yon	tès	ADN	poupou	plizyè	sib	(FIT-DNA),	ki	detekte	san	ak	
chanjman	nan	jèn	(ADN)	ki	kapab	siy	kansè.	Yo	rekòmande	
moun	fè	yon	FIT-DNA	yon	fwa	chak	twa	zan.

•	 	 				Yon	kolonoskopi.	Sa	a	se	yon	egzamen	vizyèl	ak	yon	
kamera espesyal ki pèmèt yon pwofesyonèl swen sante 
obsève kolon ou dirèkteman epi, pandan menm egzamen 
an,	retire	nenpòt	polip	yo	jwenn.	Yon	kolonoskopi	fèt	yon	



fwa chak 10 zan oswa pafwa pi souvan, tou depann de risk 
pèsonèl	ou	ak	sa	egzamen	an	montre.	Yon	tès	ki	baze	sou	
poupou ki pozitif dwe swiv ak yon kolonoskopi. 

Pou plis enfòmasyon, vizite nyc.gov/health/coloncancer.  
Pou yon videyo detaye sou preparasyon pou yon koloskopi, 
vizite bit.ly/colonoscopy-prep-video.

Pale avèk pwofesyonèl swen sante ou ak fanmi ou.
Liv	grafik	sa	a	te	kreye	pou	ede	w	kòmanse	konvèsasyon	
ak pwofesyonèl swen sante w la ak fanmi w sou opsyon tès 
depistaj pou prevansyon kansè nan kolon. Mark ap ede tèt li ak 
manm fanmi li anpeche kansè nan kolon, epi ou ka ede tèt ou 
ak fanmi ou tou. Lè w li istwa fanmi sa a, w ap aprann:
•	 	 	Kijan	pou	diskite	sou	tès	depistaj	kansè	nan	kolon	ak	

prevansyon avèk pwofesyonèl swen sante w la 
•	 	 	Kisa	pou	w	atann	pou	tès	ki	baze	sou	poupou	ak	 

yon kolonoskopi 

Pale sou risk pèsonèl ou, metòd tès depistaj ak frekans tès 
depistaj ou ak pwofesyonèl swen sante w la ak fanmi w.

Rekonèt sentòm posib kansè nan kolon.
San nan poupou ou se youn nan siy posib kansè nan kolon. 
Kansè nan kolon ka lakòz doulè nan vant oswa rektòm ki pa 
sispann, oswa konstipasyon oubyen dyare ki pa amelyore. 
Pèt pwa san entansyon se yon lòt siy posib. Sentòm sa yo ka 
koze tou pa pwoblèm sante ki pa kansè nan kolon, men li trè 
enpòtan pou w wè yon pwofesyonèl swen sante si w genyen 
sentòm sa yo.

https://www.nyc.gov/site/doh/health/health-topics/colon-cancer.page
https://www.youtube.com/watch?v=np7g1Xn4lPg


Bonjou Mark! 
Kòman w ye?

M trè byen! 
Mwen fenk 

selebre 47yèm 
anivèsè mwen.

BIWO PWOFESYONÈL SWEN SANTE



Men, mwen sonje 
eksperyans 

kolonoskopi madanm 
mwen Sandra.

O, bòn fèt! 
Èske w deja fè tès 
depistaj pou kansè 

nan kolon?

Non.



E byen, li lè pou w fè  
tès. Tès depistaj kansè 
nan kolon tcheke pou 

kansè nan kolon oubyen 
rektal, ak pou polip ki  
ka mennen nan kansè.

Retire pòlip sa  
yo ka an reyalite 
anpeche kansè!

yon kolonoskopi se youn  
nan metòd tès depistaj yo.

 Li obsève dirèkteman kolon an 
ak rektòm, epi li ede nou retire 
polip ak nenpòt lòt bagay ki ka 

devlope pou vin yon kansè.

Trè byen.
Nan ka sa, èske  

nou ta dwe planifye 
yon koloskopi  
pou byento?



Ou ka voye 
matyè fekal 
pa lapòs?

Yon lòt opsyon se yon  
tès ki baze sou poupou yo 
rele FIT. Ou voye yon ti 

echantiyon matyè fekal oswa 
poupou, soti lakay ou. Aprè 

sa a, laboratwa a teste l pou 
san, ki ta ka yon siy kansè. 

M konprann. Ki lòt metòd 
depistaj oswa tès mwen  

ka fè?



Ou kapab!
Tès ki baze sou  

poupou kapab yon bon 
opsyon pou moun ki gen 

risk mwayèn pou  
kansè nan kolon. 

kolonoskopi a mande 
plis preparasyon ak 
anestezi, men pifò 

moun pa oblije fè l 
osi souvan. Nou kapab 
retire polip pandan
kolonoskopi a tou. 

Ki tès ki  
pi bon?

Sa depann.  
Tou de efikas pou  
jwenn kansè epi yo 

pwouve yo ka sove lavi.
 Tès FIT pi fasil pou 
fèt, men w ap oblije  

fè li chak ane. 

https://www1.nyc.gov/assets/doh/downloads/pdf/cancer/colonoscopy-fact-sheet.pdf
https://www1.nyc.gov/assets/doh/downloads/pdf/cancer/fit-fact-sheet.pdf


*Pifò plan asirans, tankou Medicaid ak Medicare, kouvri tès depistaj 
kansè nan kolon. Men, pwoteksyon an ka varye. Tcheke avèk 
pwofesyonèl swen sante w ak konpayi asirans ou sou kouvèti 
a anvan tès depistaj ou a. Si ou pa gen asirans, ou ka kalifye 
pou asirans ki bon mache oswa gratis. Rele 311 pou asistans 
enskripsyon gratis. 

Mwen konnen Sandra 
te oblije fè yon rejim 

espesyal ak pran 
medikaman jou anvan 

kolonoskopi li a.
 Mwen pa sèten m pare 
pou sa kounye a. Èske 
mwen ka fè tès FIT  

la an premye?

Èske asirans 
mwen an kouvri 
nenpòt nan tès 

sa yo?

Ni tès ki baze sou 
poupou ni koloskopi, 

toude kouvri pa 
prèske tout  

plan asirans.*
 



Ekselan. 
M ap mande enfimyè a 
pou l ba ou yon tès 

FIT pou w fè lakay ou. 
Enfimyè a pral eksplike 

kijan pou itilize l. 

Ou kapab!  
Kèk kesyon: Èske w gen  

nenpòt fanmi pwòch ki gen 
kansè nan kolon oswa polip, 

oswa kondisyon jenetik  
tankou sendwòm Lynch? 

Èske w te pèdi  
pwa resamman san  

entansyon, oswa gen  
doulè, san, oswa  

chanjman nan poupou ou  
tankou dyare oswa  

konstipasyon? Pa ke  
m sonje.

Non.



Men tès FIT la pou ou.  
Li trè fasil. Sèl sa ou dwe fè se 
sèvi ak baton sa a pou ranmase 
yon ti kantite poupou, mete l 

sou pati ki make sou kat tès la, 
apresa sele li epi voye l pa lapòs. 

Ou pral fè tès sa a yon fwa  
chak ane. 

Bonjou Mark 
mwen kontan 
rankontre w! 

Èske ou  
gen kesyon?

M panse m 
konprann. 

Mèsi!



Ou ka resevwa yon twous tès baze 
sou poupou ki parèt diferan. Tanpri 
swiv enstriksyon pwofesyonèl swen 
sante w la. 

PITA JOU SA



O, bonjou  
Andre! Se sou 

wout mwen te ye 
la wi, pou m al 
voye tès FIT sa 

pa lapòs. 

Tann, papa — yon  
tès depistaj FIT pou  

kansè nan kolon? Mwen  
vrèman fyè de ou paske w 
panse davans sou sante w. 

Tès FIT ou a retounen negatif e nòmal. Tanpri kontinye pran epi voye tès FIT ou chak ane 

pou asire yon bon depistaj ak deteksyon bonè si tès la retounen pozitif oswa anòmal. 

pou asire yon bon depistaj ak deteksyon bonè si tès la retounen pozitif oswa anòmal. 

Doktè Clark

Bonjou  
Doktè Clark.

Tann, FIT 
mwen an  

pa nòmal?

TWAZYÈM ANE



Mwen vrèman 
kraponnen toujou. 

Mwen ta dwe 
pale ak Sandra 
sou eksperyans 

kolonoskopi l la — 
petèt sa ta ede. 

Eseye pa twò enkyè, Mark.  
Yon rezilta FIT anòmal pa nesesèman 

vle di ou gen kansè nan kolon,  
Men, w ap bezwen fè yon kolonoskopi 

jis pou asire w.

Trè byen.  
An nou fè li.



Ou gen yon rejim 
likid klè jou anvan 

an, pa vre?

Wi, epi sonje
pou w fin bwè tout 

solisyon espesyal pou 
preparasyon entesten 

doktè a te preskri w la, 
epi swiv enstriksyon  

yo egzakteman. 

Ou vle kolon ou pwòp 
pou doktè a ka wè tout 
bagay. Epi natirèlman, m 
ap mennen w lakay ou 
apre kolonoskopi a. 

Mèsi dèske w 
toujou sipòte m. 

yon kolonoskopi pa
osi move jan ou panse, 
men li enpòtan pou fè 

preparasyon entesten an. 



Hmm, li pa gen 
pi move gou 

pase sa. 

JOU AVAN KOLONOSKOPI MARK LA



Onètman,
Mwen pa menm sonje 
pati kolonoskopi a, 

sèlman preparasyon an. 
Ou pral anfòm. 

Ou byen?

Mwe jis yon ti 
jan kraponnen. 
Èske li pral 
enkonfòtab?

JOU KOLONOSKOPI A



Bonjou Mark! M 
kontan ou rive atan. 

Èske w pare pou 
kolonoskopi ou a?

Wi. Mwen te pran 
sèlman likid klè yè.

 Mwen te fini tou tout 
solisyon preparasyon 
entesten an epi mwen 

pa t manje anyen  
jodi a. 

Doktè a mete yon  
ti tib ki apeprè yon 

mwatye pous an dyamèt 
nan rèktòm ou. Tib la 

gen yon limyè ak kamera 
nan tèt li. Li pa ta dwe 

fè mal.

Trè byen! Sa a ta 
dwe bay doktè a yon 
vizyon klè kolon ak 

rektòm ou.



Mwen byen kontan Mark 
ap pran swen sante l!

Mèsi. Mwen 
panse mwen pare 

pou m antre 
kounye a. 

Trè byen. Ann 
ale nan sal 

pwosedi a, alò.



Mwen tande ou te fè 
yon bon travay sou 

preparasyon entesten 
an. Nou ta dwe wè 

kolon pwòp ou a isit 
la pita. 

Mwen pral ba ou 
medikaman pou 

detann ou. Li pral fè 
ou dòmi. Èske w pare 

pou pwosedi a?

Mwen pare. 



O, mèsi Bondye. Èske sa 
vle di mwen fini ak tès 

depistaj yo nèt?

Ala yon soulajman.
Ki lòt bagay mwen 
ka fè pou diminye 
risk pou m genyen 
kansè nan kolon?

Li enpòtan pou kontinye ak 
tès depistaj paske kansè ka 
toujou devlope pita. Risk ou 

ap ogmante pandan w ap vin pi 
granmoun. N ap retounen mete 
w sou yon orè depistaj regilye.

APRÈ PWOSEDI A

Bonjou Mark.  
Bòn nouvèl!  

Nou pa jwenn anyen 
ki pa nòmal nan 

kolon ou. 



Vyann trete yo  
enkli vyann sandwich, 
bekonn ak òtdòg,  

pa vre?

Se Sa.

Moun ki manje mwens 
vyann trete gen mwens 

chans pou yo genyen kansè 
nan kolon. Lè ou aktif 
fizikman tou sanble gen 
yon koneksyon ak risk  

ki pi ba. 

Fè chwa ki ede w rete an 
sante. Rechèch montre kèk 

konpòtman sanble gen 
koneksyon ak yon risk pi 

ba kansè nan kolon. Nou pa 
toujou konnen poukisa kèk 
moun devlope kansè epi kèk 

lòt pa devlope l.



E sou  
kesyon bwè 
ak fimen an?

Trè byen, 
Doktè. M pral 
eseye. Mèsi.

Plis pase de bwason pa jou 
konekte ak kansè nan kolon.

 Fimen ladann tou. Donk, 
diminye kantite alkòl ou bwè  
ak konbyen fwa, epi pa fimen.

Anjeneral, chwa sen 
pandan tout lavi yo ka 
diminye risk ou genyen 
pou kansè nan kolon.



Kòman?

M jis dwe kontinye 
ak tès depistaj ak 
yon vi ki an sante 

pou diminye risk pou 
m genyen kansè  

nan kolon. 



Pwofesyonèl swen  
sante m lan sijere ke mwen 
manje sen epi manje mwens 

vyann trete. Mwen ta dwe aktif 
fizikman, bwè mwens alkòl epi 
pa fimen. Li enpòtan tou pou  
m fè pwochen tès depistaj 

mwen alè.

Ou se 
yon bon 
moun!

Nou pral adopte  
chanjman sa yo ansanm! 

Mark, ou p ap poukont ou.



PITA SWA SA A, PANDAN 
DINE DEYÒ AK FANMI AN

Èske ou ta 
renmen bwè 
diven, mesye?

Non, Mèsi.

Tann, ou pa pral 
diven, Mark?

 

Li te negatif, men 
pwofesyonèl swen sante 

m lan te ban m kèk 
konsèy sou fason pou  

viv an sante.

Non. Mwen te fè 
yon tès depistaj 
kansè nan kolon 

dènyèman. 



Kòm frè ou, mwen sousye m 
anpil pou sante w. Nou tou de 
ta dwe kòmanse pale sou tès 
depistaj kansè nan kolon ak 
pwofesyonèl swen sante nou. 

Piske nou tout gen 
menm laj, pi bonè pi 

bon pase pita.

Ki tès 
depistaj  
ou te fè?

Mwen te fè tès ki baze sou 
poupou pandan twazan.

 Li te rapid e fasil. Ane sa 
a rezilta mwen pa t nòmal, 

kidonk mwen te fè yon 
kolonoskopi swivi. 

Ki konsèy 
pwofesyonèl swen 
sante a bay sou viv 

an sante? 



Kòmanse ak yon 
rejim sen ak aktivite 

fizik regilye. 
Limite kantite  
alkòl ou bwè,  
epi pa fimen.

Bagay ki pi  
enpòtan pou fè se 
fè tès depistaj.

Mwen pa vle gen 
kansè! Mwen pral 
eseye kite fimen.



Andrew, sonje fè yon 
tès depistaj kansè nan 
kolon lè pwofesyonèl 

swen sante w la 
rekòmande l.

Mwen pral 
fè sa, Papa.

Ann kanpe pi 
devan epi pran 

yon ti poz rapid.

Wi!

Hey Lily. 
Ou vle yon 
ti goute?





Mèsi dèske w fè 
egzèsis avè m, 

Andrew. Mwen byen 
kontan w ap pran 

swen sante w.  

Mèsi dèske w 
ankouraje m fè tès 
depistaj. Nou pral 

diminye risk kansè nan 
kolon ansanm!



Reyalite yo sou Risk Kansè nan Kolon 
Faktè risk yo pou kansè nan kolon gen ladan:
•	 	 	Lè	w	ap	granmoun	—	apeprè	90%	nan	ka	yo	rive	nan	moun	

ki gen laj 50 an oswa plis* 
•	 	 	Genyen	yon	antesedan	pèsonèl	oswa	familyal	kansè	

kolorektal oswa polip adenomatoz 
•	 	 	Erite	yon	sendwòm	tankou	sendwòm	Lynch	oswa	polip	

adenomatoz	familyal	(familial	adenomatous	polyps,	FAP)

Chanjman nan mòdvi sa yo ka redui risk ou pou kansè  
nan kolon:
•	 	 Bese	pwa	ou	si	ou	twò	gwo	oswa	obèz	
•	 	 Ogmante	aktivite	fizik	ou	lè	w	chita	mwens	epi	deplase	plis
•	 	 Manje	mwens	vyann	trete	epi	plis	fwi	ak	legim
•	 	 Bwè	mwens	bwason	ki	gen	alkòl
•	 	 	Diminye	oswa	sispann	itilizasyon	tabak.	Pou	jwenn	sipò	pou	

kite	fimen	oswa	vapote,	rele	866-697-8487. 

Pale ak pwofesyonèl swen sante w jodi a sou risk ou genyen ak 
tès depistaj pou kansè nan kolon.

Pou aprann plis, vizite nyc.gov/health/coloncancer. Pou istwa 
ki gen rapò ak tès depistaj, klike sou Istwa Sandra epi Kijan 
Pou fè yon tès kansè nan kolon lakay ou.

*Moun ki pa gen faktè risk yo ta dwe kòmanse tès depistaj a laj 45, paske ka 
kansè nan kolon yo ap ogmante pami moun ki poko gen laj 50 an. Moun ki 
gen faktè risk yo ka bezwen kòmanse tès depistaj menm pi bonè. 

https://www.nyc.gov/site/doh/health/health-topics/colon-cancer.page
https://www.nyc.gov/assets/doh/downloads/pdf/cancer/colonoscopy-novella.pdf
https://www.nyc.gov/assets/doh/downloads/pdf/cancer/at-home-colon-cancer-test-novella.pdf
https://www.nyc.gov/assets/doh/downloads/pdf/cancer/at-home-colon-cancer-test-novella.pdf

